
Is & Sciorrann an tAm an dara cnuasach gearrscéalta 6 pheann
Orna Ni Choileain. Cnuasach sofaisticiuil is ea é a léirionn go
bhfuil an t-udar bisiuil seo ag teacht in inmhe mar scribhneoir
cruthaitheach. Deich scéal san iomlan ata ann agus ta siad go
|éir ag an gcaighdean ard céanna. Deirtear linn ar chliddach cuil
an leabhair go mbaineann na carachtair sna scéalta leis an
‘gclapsholas’ agus ‘go maireann siad idir dhda shaol.” Is cinnte go
bhfuil an tairseach idirsholais ina gné larnach de na scéalta sa
chnuasach agus, thar aon rud eile, go dtéann an t-udar i ngleic
go cumasach leis an gcur i gcéill a Usaideann na carachtair agus
iad ag bogadh 6 ‘shaol’ amhdin go ‘saol’ eile, no, leis an gcur i
gcéill a Usaideann siad mar straitéis chun déileail le titim na
hoiche agus le deacrachtai dorcha pearsanta. Cé go bhfuil
greann agus daonnacht ag sni tri na scéalta go léir, léirionn Ni

Choileain gur ait dhiultach ghruama é an liathdhorchadas agus

nach i an eitic a stiirann roghanna na gcarachtar san ait sin i
gconai ach an brabus, an anduil agus mian na dtréan seasamh

go leithleasach trid an gcontuirt.

In ‘Quick Pick’, is € Emmet an priomhcharachtar. Ta post aige
mar ghlantadir i siopa cé gur duine éirimiuil tallannach é.
Buaileann cailin a bhi in aon rang leis ar scoil isteach chuig an
siopa agus cuma ghaldnta uirthi. Nochtann siad taobh amhain
da bpearsantacht lena chéile ach faightear amach go bhfuil saol
iomlan eile a chaitheamh acu go priobhaideach. Ta an bheirt
acu ag caitheamh aghaidheanna fidil agus ag cur i gcéill sa
mhéid is go bhfuil airgead a ghoid acu tri scéimeanna calaoise
cliste éagsula. Tuigtear ag an deireadh nach é ‘Quick Pick’ an
Latd amhain ata i gceist i dteideal an scéil. Ni dhéantar aon
bhreithilnas ar na carachtair sa scéal, afach, nochtar an tsli a
maireann na carachtair idir an solas agus an dorchadas, idir an
gnathshaol agus saol na caimiléireachta, agus fagtar faoin

léitheoir iad a mheas.

Baineann an dara scéal sa chnuasach, ‘Sciorrann an tAm’, le
‘ceart’ an duine am agus modh a bhais féin a roghnu. Nil
tinneas foirceanta ar Chillian ach ta sé bréan den saol agus
creideann sé nach leigheasann an t-am aon ni. Bhris a bhean
chéile Mhoslamach a chroi in ainneoin na n-iobairti go léir a
rinne sé di, agus nil sé ag iarraidh leanuint ar aghaidh a

thuilleadh. Tugann sé cuairt ar chlinic san Eoraip chun cabhair a



Foilsithe in Feasta, Deireadh Fémhair, 2017, 8-10. Cdip an Udair.
fhail lamh a chur ina bhas féin, agus tugtar drugai dé ansin le
toégail tar éis do filleadh ar an mbaile, ach bionn timpiste ag a
eitledn fillte agus is sa timpiste sin a fhaigheann sé bas. Ba é
mian dhorcha a chroi, bas a fhail agus is é sinan ni a
fhaigheann sé ach ni sa tsli a roghnaigh sé féin. Ta codarsnacht
mhor sa scéal idir Cillian agus an cailin a bhi in ainm is a bheith i
suiochan Chillian ar an eitlean fillte. Rinne an cailin sin
cinneadh déanach fanacht thar lear d’fhonn a bheith lena gra
geal. | ngan fhios di féin, afach, bhi si ar thairseach an bhais
agus na timpiste ach ba é a cinneadh ar son an ghra a shabhail

;
I

Tairseach de chinedl eile a phléitear sa scéal ‘Bi Liom’. Bhi Eilis
agus Risteard le pésadh. Bhi na pleananna go |éir déanta acu.
Ag an ndiméad deireanach, agus i ar an tairseach idir dha shaol,
rinne Eilis cinneadh gan dul ar aghaidh leis an bpésadh. Tagann
an cur i gcéill chun tosaigh sa scéal seo, aris, ar bhealai éagsula.
Sa chéad ait, ni nochtann Eilis firinne a cuid smaointe do
Risteard go dti go mbionn sé ar ti i a thogail mar chéile. Sa dara
hait, ni ghlacann Risteard leis an bhfirinne nuair a dhiultaionn
Eilis dé ach téann sé i muinin an déchais fhalsa agus an chuir i
gcéill, mar straitéisi siceolaiocha chun déiledil leis an mbriseadh
croi. Sa triu hait, tar éis tri bliana, pdsann Risteard Susanna, col
ceathrar le hEilis ach toisc i a bheith an-chosuil le hEilis ina
dealramh agus ina pearsantacht is féidir gur cur i gcéill ata sa

phdsadh. Sa cheathru hait, faigheann an scéal a theideal 6

theideal an iomainn a bhuaileann na cloigini sa séipéal aitiuil
amach gach Ia. larrann focail an iomainn ar Dhia fanacht gar
don duine a chanann é toisc an oiche a bheith i ngiorracht: ‘Bi
liom de shior, ta 'n oiche ag druidim liom’(Ich 25). |
gcomhthéacs na fulaingthe agus an bhrdin go |éir sa scéal,
d’fhéadfai an t-iomann a léamh ar dha bhealach éagsula: mar
chomhartha ar chreideamh diongbhailte agus ar dhéchas Eilis,
agus na gcarachtar eile sa scéal, i nDia a fhanfaidh leo ‘trid an
mbas’ (Ich 34) agus trid an dorchadas, nd, mar chomhartha eile
ar an gceur i gcéill. Bréagnaionn eachtrai dorcha an scéil go
bhfuil cinamh Dé nd solas an lae congarach, ach fés, lorgaionn
an t-iomann an cunamh agus an solas sin: ‘Dibir an oiche ’s bi
mar sholas dom / Fan le mo thaobh go breacadh geal an lae’

(Ich 34).

In ‘Mise Mungd,” buaileann an léitheoir le Mungé ata ar chlar
priosunach agus ata, da bhri sin, ag maireachtail aris idir dha
shaol — saol na coiritulachta agus an saol ata saor 6n
gcoiriulacht. Dar le comhairleoiri Mhungo, is anduileach é
cosuil le halcélach, ach go bhfuil sé gafa leis an gcoiritlacht. Ta
déchas acu as agus ta suil acu go n-athréidh sé a chuid
iompraiochta. Cé go bhfanann sé amach dn gcoiriulacht ar
feadh tamaillin, filleann sé ar a shean-nésanna aris ag deireadh
an scéil. Dearcadh dorcha go leor ar dhaoine daonna a

eascraionn as an scéal aris, is é sin nach féidir leo athrud ar aon

bhealach marthanach agus nach féidir leo éalu go héasca 6n

dorchadas ma fhaigheann sé greim orthu.

Téama dorcha eile — cursai bulaiochta san ionad oibre — is
abhar don scéal ‘Leigheas’. Pléitear leis an tionchar a bhionn ag
an mbulai ar shaol an duine a bhfuil cos ar bolg aige uirthi
(Méabh) agus ar an tionchar a bhionn ag an mbulaiocht ar a
fear céile siud (Andrias). | ngan fhios do Mhéabh, cuireann
Andrias plean le chéile chun déileail leis an mbulai. Cé go
bhfuair an bulai bas i dtimpiste thragdideach, agus cé go raibh
Andrias i [athair nuair a tharla an timpiste, caitear amhras ar
Mhéabh agus d’fhéadfadh dunmharu an bhulai a bheith curtha
ina leith. Ina theannta sin, nil iomlan na firinne a hinsint ag
Andrias do Mhéabh na ag Méabh d’Andrias. Is |éir, da bhri sin,
nach n-athraionn cuinsi shaol Mhéabh maoran de bharr bhas an
bhulai agus go bhfuil si fés i ngéibheann de shaghas eile aige.
Ta an dorchadas i ndan di ar ais nd ar éigean agus ni bhionn
maoran tionchair ag a gniomhaiochtai, nd ag gniomhaiochtai a

fir chéile, ar an gcinnidint sin.

Cuntas lan teannais is ea ‘Cuairteoir’ ina bhfaigheann an
tseanbhean, Mairéad, cuairt 6 strainséir a ligeann air go bhfuil
aithne aige ar a fear chéile. Ta a fhios ag Mairéad nach bhfuil
an fhirinne a hinsint aige ach ni théann si ina choinne. Cuireann
si i gcéill go mbeidh a fear céile (atd ar shli na firinne le seacht

mbliana anuas) ar ais don dinnéar go luath agus is é an cur i

gcéill sin a shabhdalann i on olc agus 6 chlisteacht bhréagach an
strainséara. Ag an deireadh, imionn sé gan cur isteach uirthi.
Cuireann Mairéad glao ar a hinion agus is ag an bpointe sin a
thuigeann an léitheoir an bhuairt a bhi uirthi agus an strainséir
ina comhluadar. Is carachtar ldidir i Mairéad a sharaigh an
strainséir ag a cluiche féin agus a bhain tairbhe fhiuntach as an

geur i gcéill chun i féin a thabhairt slan én dorchadas.

Nil clisteacht Mhairéad ag an bpriomhcharachtar sa chéad
scéal eile sa chnuasach, ‘Place Vendéme’ agus ligeann si di féin
a bheith saraithe ag cur i gcéill strainséara. Is i bParas atd an
ceann seo suite agus buailimid le hUna agus Marco at4 sa
chathair sin ag comhdhail ghné. Sula gcuireann siad aithne ar a
chéile cuireann seanfhear agus fear moér gno darbh ainm
Alastar é féin in aithne d’Una. T4 de dhanacht ann ceisteanna
fiorphearsanta a chur uirthi, leath-thagairti gnéis a dhéanamh
ina chuid cainte |éi agus a lamha a leagan uirthi ar bhealach mi-
oiriunach. Mothaionn si mishuaimhneach ina fhochair.
Ealaionn si uaidh ar deireadh agus buaileann si le fear 6g
lodalach ar comhaois léi féin, Marco. Ag deireadh na hoiche,
codlaionn siad le chéile i seomra sa Ritz. Ceapann Una go bhfuil
si ag fanacht i seomra Mharco ach faigheann si amach an
mhaidin dar gcionn gurb é Alastar a d’ioc as an seomra.
Taiscéalann an scéal gnéithe den smacht agus den mhoraltacht
ghnéasach. Cé nach ndéantar breithiunas, léiritear ar bhealach

scanruil go mbaineann dainséir le roghanna Una agus ar nds

Mhungd in ‘Mise Mungd’, léiritear, aris, nach bhfuil Una in ann

€alu 6n dorchadas nuair a fhaigheann sé greim uirthi.

Scéal fiordhorcha is ea ‘Dola’ ata suite sa tSeapain agus déantar
scagadh ann ar ghnéithe d’fhimineacht agus de rindacht
shochai na tire sin, ait a bhfuil cosc iomlan ar an gcearrbhachas
cé go gcleachtann go leor daoine é. Bhi anduil cearrbhachais ag
an bpriomhcharachtar agus ba sa tSeapain a bhi sé nuair a
chuir sé tus lena nds. Bhi sé baite i bhfiacha. Ansin, fuair an tir
tuar go dtarlédh crith talin go luath. Agus iad ar an tairseach
roimh an gcrith talun, chuir Karl geall sios lena chairde ar lion
na ndaoine a mhardfar ann agus, dar leis féin, ni fhéadfadh sé é
a chailleadh toisc ‘a raibh aige’ a bheith ‘ag brath air’ (Ich 90).
Tar éis comhairle a fhail 6n Usaire (‘siorc iasachtai’) is mé a bhi
aige, rinne Karl damaiste d’aon ghno do dhamba Korube le
cinntiu go bhfaigheadh os cionn 5,000 duine bas agus le cinntiu
go mbeadh an bua aige sa gheall. Mar a deir an reacaire: ‘Ba
ghniomh é sin a chuirfeadh isteach ar an timpeallacht agus,
thar aon ni eile, ar na daoine a bhi ag brath ar an gcdéras’ ach,
dar leis an reacaire ‘Ba gha sin a dhéanamh. N6 bhi a bheatha
féin i mbaol’ (Ich 83). Ach, mar is dual do scéalta Ni Choileain,
ta casadh sa scéal seo, freisin, agus faigheann an léitheoir
amach, ag an deireadh, go bhfuair a chairde bas i dtimpiste
bhothair direach sular tharla an crith talun, rud a chiallaionn
nach bhfaigheadh sé a chuid airgid. Gniomh amu a bhi ina

dhrochbheart — td a chinnidint fés i ndan do, ta sé fos faoi

chuing ag an siorc iasachtai agus ag dorchadas ghalar an

chearrbhachais.

In ‘Réaltnéal’ tugtar spléachadh ar an saol atd a chaitheamh ag
Eadaoin agus Dodie mar spasairi. Is lanuin oilte chumasach iad
ata ag obair le chéile ach atd i ngr3, freisin, agus é de run acu
paiste a bheith acu le chéile I3 éigin amach anseo. Téann Dodie
ar iarraidh sa spdas | amhain agus é ag obair lasmuigh den spas-
staisiun. Ar dtus, séanann Eadaoin go bhfuil sé imithe go deo
uaithi agus ceapann a comhghleacaithe go mbeidh si i mbaol ag
iarmhairt an bhréin agus go bhféadfadh an brén cur isteach ar
a cuid oibre agus ar a cumas a sainmhianach mar spasaire a
bhaint amach. Déanann siad cinneadh dul i muinin na
heolaiochta chun teiripe intinne a thabhairt di d’fhonn cuimhni
airithe a ghlanadh éna hintinn agus cinn nua a thabhairt di. Ni
éirfonn leo a n-aidhm a bhaint amach éir roghnaionn Eadaoin
dul isteach i gcapsul i ngan fhios ddibh. Fagtar i in ait
thairseachuil shiceolaioch né ‘ar fionrai beochana’ (Ich 101).
Mar a deir duine da comhghleacaithe: ‘Ni thiocfaidh si as go dti
go dtiocfaidh an rud a bhfuil si ag suil leis chun i a scaoileadh
saor’ (Ich 101). Na téamai: nach féidir mothuchain dhoimhne a
athrd; nach féidir cinnidint an duine a athru; agus, nach féidir
an fhulaingt ata i ndan don duine a chur ar ceal, a bhru faoi

chois, nd, a sheachaint: ta siad pléite go scilitil sa scéal seo.

Is ag aonach siamsaiochta ata Bernadette nuair a bhuaileann
an léitheoir |éi sa scéal ‘Trath’. Nil si sona lena saol agus ta
cinneadh déanta aici cuairt a thabhairt ar an misteach,
Madame Prut, d’fhonn tuar agus freagrai a fhail uaithi. Ag am
an tiogair cheiltigh rinne si infheistiocht mhor in arasan le
dldthchara léi, Céilin, ach nior fhan si riamh ann agus de bharr
thionchar a mathar ni fhanfaidh si ann go dti go mbeidh si
geallta le Cailin. Is léir, 4fach, nach bhfuil aon spéis ag Céilin sa
phdsadh. Is i an chéad cheist a chuireann an misteach ar
Bhernadette na: ‘Cén fath a bhfuil tu anseo?’ Is é an freagra a
thugann Bernadette na: ‘Is mian liom...an todhchai a
athrd...’(Ich 107) agus cuireann si in iul go mothaionn si nach
bhfuil aon smacht aici ar a saol agus go mbionn uirthi géilleadh
i gconai do thoil daoine eile. Ach dar le Madame Prut:
‘Braitheann an t-am i [athair agus an t-am ata le teacht ar an
aimsir ata thart...” (Ich 107). Sa chur agus sa chuiteamh a
tharlaionn idir Bernadette agus Madame Prut, agus go hairithe
sna dubhfhocail agus sna paradacsai a chuireann Madame Prut
os comhair Bernadette, tugann an t-udar léirmhiniu os ard ar
go leor de na téamai a thainig chun cinn sna scéalta eile.
Labhraionn si |éi faoi ‘dhli na mean’ agus faoin ‘oirchill,” mar
shampla. Is i sin an tuiscint ‘go dtiteann rudai amach mar a bhi
pleandilte 6 thus’ (Ich 113) agus go ‘lubann an nadur i féin chun
i féin a cheartd’ (Ich 113) ma dhéanann duine iarracht rud éigin
a athru. Dar |léi: ‘Gach rud a tharlaionn, bhi sé beartaithe 6 thus

ama. Is de bharr na dtréithe ata againn... is féidir é sinara...Is

seanchine muid. Chomh harsa leis na réalta. Ta a bhfuil i ndan

duinn leagtha amach sa DNA. O thius ama...” (Ich 113).

Ach, san am céanna, deir Madame Prut le Bernadette gurb ise
ata i gceannas agus go bhfuil smacht aici ar an todhchai.
Ceapann Bernadette go bhfuil si craicedilte i ndairire. Nuair a
fhagann Bernadette puball Madame Prut, afach, ta gach rud
athraithe. Ta daoine eile i dteach a mathar agus ni aithnionn si
iad. Duntar an scéal agus an leabhar le focail scanrula a
chuireann in iul go bhfuil mian a croi faighte ag Bernadette ach
go bhfuil si caillte amu sa domhan: ‘Bhi gach rud iomlan difriuil
6 d’fhag si an ait an mhaidin sin’ (Ich 116). Ma thagann
teachtaireacht ar bith as an ngné pharadacsach sin den scéal is
teachtaireacht dhorcha i aris: mura ngéilleann duine don saol

ata leagtha amach do/di, beidh an duine sin caillte.

In ainneoin ghontacht shimpli stil scribhneoireachta Ni
Choileain, is riléir nach bhfuil aon ni simpli faoi na téamai a
phléann si ina cuid gearrscéalta. Tri dhul i gcomhra leis an
tairseach idir an solas agus an dorchadas éirionn |éi friotal ur a
chur ar go leor aincheisteanna casta comhaimseartha agus ar
na meicniochtai a bhionn ag daoine chun déiledil le deacrachtai
agus le bagairti pearsanta éagsula. Nuair a thiteann an oiche go
cinniunach (né de rogha) ar na carachtair sna scéalta seo, bionn
straitéisi éagsula acu chun déileail le dushlain na beatha —

buailimid le carachtair a chuireann i gcéill, le carachtair a

ghéilleann don anduil agus don choiritlacht, le carachtair a
chuireann a muinin i nDia an iomainn, le carachtar amhain a
lorgaionn cabhair 6 mhisteach, le carachtar eile a lorgaionn
cabhair 6 dhochtuir chun ldamh a chur ina bhas féin agus le
carachtar eile fos a éalaionn 6n mbron isteach i spaschapsul. Cé
nach ndéanann an gearrscéalai aon bhreithiinas moralta ar
roghanna na gcarachtar ata cruthaithe aici, is € mérbhua an
chnuasaigh go n-éirionn léi contuirti agus priacail an chultuir
chomhaimseartha a nochtadh don léitheoir ar bhealach a

spreagfaidh domhainmhachnamh agus domhainphlé.

